
第六節 宿作因論（大正30，308c16~309a15）
第一項、敘外執
一、標計
    (一)、所計
    1、廣說
宿(308c16)作因論
者：猶如有一若沙門、若婆羅門，起如是見、立如是論，廣說如經。
2、釋略義

◎凡諸世間所有士夫補特伽羅所受者，謂現所受苦。
◎皆由宿作為因者，謂由宿〔作的〕惡〔業〕為因。
◎由勤精進吐舊業故者，謂由現法極自苦行。
◎現在新業由不作因之所害
故者，謂諸不善業。
◎如是於後不復有漏者，謂一向是善性故，說後無漏。
◎由無漏故業盡者，謂諸惡業。
◎由業盡故苦盡者，謂宿因所作及現法方便
所招苦惱。
◎由苦盡故得證苦邊者，謂證餘生相續苦盡。

(二)、能計

謂
無繫外道
作如是計。
二、釋邪執因緣

問：何因緣故，彼諸外道起如是見、立如是論？

答：由教及理故。
◎教如前說。
◎理者，猶如有一為性尋思
、為性觀察
，廣說如前。

△由見現法〔的〕士夫作用不決定故。所以者何？
彼見世間雖具正方便而招於苦，雖具邪方便而致於樂。
△彼如是思：若由現法〔的〕士夫作用為彼因者，彼應顛倒。
由彼所見非顛倒故，是故彼皆以宿作為因。
由此理故，彼起如是見、立如是論。 

第二項、理破
一、總徴
今應問彼(309a06)：汝何所欲？現法方便所招之苦，為用宿作為因？為用現法方便為因？
二、別詰 
◎若用宿作為因者：汝先所說由勤精進吐舊業故，現在新業由不作因之所害故，如是於後
不復有漏，乃至廣說，不應道理。
◎若用現法方便為因者：汝先所說凡諸世間所有士夫補特伽羅所受，皆由宿作為因，不應道理。
三、總結斥非
如是現法方便苦，宿作為因故，現法士夫用為因故，皆不應道理。是故此論非如理說。
第三項、顯正義
我今當說如實因相：
◎或有諸苦唯用宿作為因，猶如有一自業增上力故，生諸惡趣或貧窮家。
◎或復有苦雜因
所生，謂如有一因邪事王不獲樂果而反致苦。
如事於王，如是由諸言說商賈等業，由事農業，由劫盜業，或於他有情作損害事。若有福者，獲得富樂；若無福者，雖設功用而無果遂
。
◎或復有法純由現在功用因得，如新所造引餘有業，或聽聞正法於法覺察，或復發起威儀業路，或復修學工巧業處。如是等類，唯因現在士夫功用。 

第七節 計自在等為作者論（大正30，309a15 ~c12）
第一項、敘外執
一、標計
  　(一)、所計
自(0309a26)在等作者論者：由
如有一或沙門或婆羅門，起如是見、立如是論：「凡諸世間所有士夫補特伽羅所受彼一切，或以自在變化為因，或餘丈夫變化為因，諸如是等。」
(二)、能計
謂說自在等
不平等因論者作如是計。
二、釋邪執因緣
問：何因緣故起如是見、立如是論？
答：由教及理。
◎教如前說。

◎理者，猶如有一為性尋思、為性觀察，廣說如前。
△彼由現見於因果中，世間有情不隨欲轉，故作此計。所以者何？現見世間有情：於彼因時欲修淨業，不遂本欲，反更為惡。

於彼果時願生善趣〔的〕樂世界中，不遂本欲，墮惡趣等。意謂受樂不遂所欲，反受諸苦。
△由見此故，彼作是思：世間諸物必應別有作者、生者及變化者為彼物父，謂自在天或復其餘。
第二項、理破

一、嗢拕南標
今(0309b11)當問彼，汝何所欲？
嗢拕南曰：功能〔是〕無體性，攝、不攝〔名〕相違，有用、及無用、為因成〔有〕過失。

二、釋長行
  　(一)、別徴詰

1、業方便為因、無因難
自在天等變化功能，為用業方便為因？為無因耶？
◎若用業方便為因者，唯此功能用業方便為因，非餘世間〔業方便為因〕，不應道理。
◎若無因者，唯此功能無因而有，非世間物〔無因而有〕，不應道理。
    　2、攝、不攝難
又，汝何所欲？此大自在為墮世間攝？為不攝耶？
◎若言攝者，此大自在則同世法，而能遍生世間，不應道理。
◎若不攝者，則是解脫，而言能生世間，不應道理。
    　3、有用、無用難
汝何所欲？為有用故變生世間？為無用耶？
◎若有用
者，則於彼用無有自在，而於世間有自在者，不應道理。
◎若無用者，無有所須，而生世間，不應道理。
    　4、唯大自在為因、亦取餘因難
又，汝何所欲？此所出生為唯大自在為因？為亦取餘為因耶？
◎若唯大自在為因
者：是則若時有大自在，是時則有出生；若時有出生，是時則有大自在；而言出生用大自在為因者，不應道理。
◎若言亦取餘為因者，此唯取樂欲為因？為除樂欲更取餘為因？

△若唯取樂欲為因者，此樂欲為唯取大自在為因？為亦取餘為因耶？
☆若唯取大自在為因者，若時有大自在是時則有樂欲；若時有樂欲是時則有大自在，便應無始常有出生，此亦不應道理。
☆若言亦取餘為因者，此因不可得故，不應道理。
△又，於彼欲無有自在，而言於世間物有自在者，不應道理。
(二)、結略義及總斥非
如是由功用故，攝、不攝故，有用、無用故，為因性故，皆不應理。是故此論非如理說。 

第八節 害為正法論（大正30，309c12~310a22）
第一項、敘外執

一、標計
(0309c12) 害為正法論
者，謂如有一若沙門、若婆羅門，起如是見、立如是論：「若於彼祠中，呪術為先，害諸生命，若能祀者，若所害者，若諸助伴，如是一切皆得生天。」
二、釋邪執因緣
問：何因緣故，彼諸外道起如是見、立如是論？
答：◎此違理論，諂誑
所起，不由觀察道理建立。
◎然於諍競
惡劫起時，諸婆羅門違越古昔婆羅門法，為欲食肉妄起此計。 

第二項、理破

一、總徴
又，應問彼：汝何所欲？
二、別詰
  　(一)、咒術為法、非法自體難
此呪術方為是法自體？為是非法自體？(0309c20)  
◎若是法自體者，離彼殺生，不能感得自所愛果，而能轉彼非法以為正法，不應道理。
◎若是非法自體者，自是不愛果法，而能轉捨餘不愛果法者，不應道理。
  　(二)、呪術能息、不能息內毒難
如是記已，復有救言：「如世間毒，呪術所攝不能為害，當知此呪術方亦復如是」。
今應問彼：汝何所欲？如呪術方能息外毒亦能息內貪、瞋、癡毒？為不爾耶？
◎若能息者，無處、無時、無有一人貪、瞋、癡等靜息可得，故不中理。
◎若不能息者，汝先所說，如呪術方能息外毒亦能息除非法業者，不應道理。
  　(三)、呪術遍行、不遍行難
又，汝何所欲？此呪術方為遍行耶？不遍行耶？
◎若遍行者，自所愛親不先用祠，不應道理。
◎若不遍者，此呪功能便非決定，不應道理。
  　(四)、呪功能唯轉因、亦轉果難
又，汝何所欲？此呪功能為唯能轉因？亦轉果耶？
◎若唯轉因者，於果無能，不應道理。
◎若亦轉果者，應如轉變即令羊等成可愛妙色。然捨羊等身已，方取天身，不應道理。
  　(五)、造呪術者有、無力能及悲愍難
又，汝何所欲？造呪術者為有力能及悲愍不？

◎若言有者，離殺彼命，不能將彼往生天上，不應道理。
◎若言無者，彼所造呪能有所辦，不應道理。
三、結略義及總斥非
如是由因故，譬喻故，不決定故，於果無能故，呪術者故，不應道理。是故此論非如理說。
第三項、顯正義
我今當說非法之相：

◎若業損他而不治
現過是名非法。
◎又，若業是諸修道者共知，此業感不愛果。
◎又，若業一切〔的〕智者決定說為不善。
◎又，若業自所不欲。
◎又，若業染心所起。
◎又，若業待邪呪術方〔完〕備功〔用〕驗〔證〕。
◎又，若業自性無記
。
※諸如是等皆是非法。 

第九節 有邊無邊論（大正30，310a22~b10）
第一項、敘外執
一、標計
  　(一)、所計
(0310a22) 邊、無邊論者：謂如有一若沙門、若婆羅門依止世間諸靜慮故，於彼世間住有邊想、無邊想、俱想、不俱想，廣說如經
。
由此起如是見、立如是論：「世間有邊，世間無邊，世間亦有邊亦無邊，世間非有邊非無邊」。
(二)、因緣及能計
當知此中已說因緣及能計者。

二、敘因

是中，◎若依斷邊際求世邊時：若憶念壞劫於世間起有邊想。
若憶念成劫則於世間起無邊想。
◎若依方域周廣求世邊時：若下過無間更無所得，上過第四靜慮亦無所得，傍一切處不得邊際。爾時則：於上、下起有邊想，
於傍處所起無邊想。
◎若為治此執，但依異文，義無差別，則於世間起非有邊非無邊
想。 

第二項、理破
一、總徴
今(0310b05)應問彼：汝何所欲？從前壞劫以來，為更有世間生起？為無起耶？
二、別詰
◎若言有者，世間有邊，不應道理。
◎若言無者，非世間住，念世間邊，不應道理。
三、結略義及總斥非
如是彼來有故，彼來無故，皆不應理。是故此論非如理說。 

第十節 不死矯亂論（大正30，310b10~c2）
第一項、敘外執
一、能計
(0310b10) 不死矯亂
論者：謂四種不死矯亂外道，如經廣說，應知。
二、敘彼問論
(一)、略辨相
彼諸外道，若有人來依最勝生道
問善不善；依決定勝道
問苦集滅道，便自稱言：「不死亂者」。隨於處所依不死淨天
不亂詰問：即於彼所問以言矯亂，
或託餘事方便避之，
或但隨問者言辭而轉。
(二)、釋差別

1、第一差別
是中，第一不死亂者，覺未開悟。
第二於所證法，起增上慢。
第三覺已開悟，而未決定。
第四羸劣愚鈍。
2、第二差別
又復，第一怖畏妄語，及怖畏他人知其無智故，不分明答言，我無所知。
第二於自所證未得無畏，懼他詰問，怖畏妄語，怖畏邪見故，不分明說我有所證。
第三怖畏邪見，怖畏妄語，懼他詰問故，不分明說我不決定。
※如是三種，假託餘事以言矯亂。
第四唯懼他詰，於最勝生道及決定勝道皆不了達，於世文字亦不善知，而不分明說言我是愚鈍都無所了；但反問彼，隨彼言辭而轉，以矯亂彼。
第二項、廣指經說
此四論發起因緣，及能計者，并破彼執，皆如經
說。 

第三項、總結斥非
由彼外道多怖畏故，依此見住。若有人來有所詰問，即以諂曲
而行矯亂，當知此見是惡見攝。是故此論非如理說。 

第十一節 無因見論（大正30，310c3~23）
第一項、敘外執
一、依止靜慮、尋思
(0310c03) 無因見論者，謂依止靜慮，及依止尋思，應知二種，如經
廣說。
二、釋邪執因緣
問：何因緣故，彼諸外道依止尋思，起如是見、立如是論：「我及世間皆無因生」？
答：略而言之，見不相續以為先故，諸內外事無量差別，種種生起：
◎或復有時，見諸因緣空無果報，謂見世間無有因緣。
◎或時欻爾大風卒起，於一時間寂然止息。
◎或時忽爾瀑河彌漫，於一時間頓則空竭。
◎或時EQ \* jc5 \* "Font:SimSun" \* hps8 \o(\s\up 11(ㄩˋ),欝)爾果木敷榮，於一時間颯
然衰顇。
由如是故，起無因見、立無因論。 

第二項、破執
一、別徴詰
(一)、破依止靜慮(念無體、念自我難) 

(0310c12)今應問彼：汝宿住念
，為念無體？為念自我？

◎若念無體：無體之法，未曾串習、未曾經識而能隨念，不應道理。
◎若念自我：計我先無，後欻然生，不應道理。
(二)、破依止尋思(無因、有因難)
又，汝何所欲？一切世間內外諸物，種種生起，或欻然生起，為無因耶？為有因耶？
◎若無因者：種種生起，欻然而起，有時不生，不應道理。
◎若有因者：我及世間無因而生，不應道理。
二、結略斥非
如是念無體故，念自我故，內外諸物不由因緣種種異故，由彼因緣種種異故，不應道理。是故此論非如理說。 

第十二節 斷見論（大正30，310c24~311a16）
第一項、敘外執
一、標計
  　(一)、所計
斷(0310c24)見論者：謂如有一若沙門、若婆羅門，起如是見、立如是論： 
◎乃至我有麁色，四大所造之身，住
持未壞，爾時有病、有癰、有箭。若我死後，斷壞無有，爾時我善斷滅。
◎如是欲界諸天，色界諸天，若無色界空無邊處所攝、乃至非想非非想處所攝，廣說如經。
(二)、能計
謂說七種斷見
論者作如是計。
二、釋邪執因緣
問：何因緣故，彼諸外道，起如是見、立如是論？

答：由教及理故。
◎教如前說。

◎理者，謂如有一為性尋思，乃至廣說。
△彼如是思：若我死後復有身者，應不作業而得果異熟。
若我體性一切永無，是則應無受業果異熟。
△觀此二種，理俱不可，是故起如是見、立如是論：「我身死已斷壞無有，猶如瓦石，若一破已不可還合；彼亦如是，道理應知。」
第二項、理破
一、徴詰
今應問彼(0311a09)：汝何所欲？為蘊斷滅？為我斷滅耶？
◎若言蘊斷滅者，蘊體無常，因果展轉生起不絕，而言斷滅，不應道理。
◎若言我斷：汝先所說，麁色四大所造之身有病、有癰、有箭；欲界諸天，色界諸天，若無色界空無邊處所攝，乃至非想非非想處所攝，不應道理。
二、結略斥非
如是若蘊斷滅故，若我斷滅故，皆不應理。是故此論非如理說。 

第十三節 空見論（大正30，311a17~c22）
第一項、敘外執

一、標計
  　(一)、外道
空見論
者(0311a17)，謂如有一若沙門、若婆羅門，起如是見、立如是論：「無有施與、無有愛養、無有祠祀，廣說乃至世間無有真阿羅漢」。

(二)、大乘惡空者

復起如是見、立如是論：「無有一切諸法體相」
。 
二、釋邪執因緣
(一)、外道
問(0311a21)：何因緣故，彼諸外道起如是見、立如是論？
答：由教及理故。
◎教如前說。

◎理者，謂如有一為性尋思，乃至廣說。
△又，依世間諸靜慮故，見世施主一期受
命恒行布施無有斷絕，從此命終生下賤家貧窮匱乏。
彼作是思：「定無施與、愛養、祠祀。」
△復見有人一期壽中恒行妙行或行惡行，見彼命終墮於惡趣生諸那落迦；或往善趣，生於天上樂世界中。
彼作是思：「定無妙行及與惡行，亦無妙行、惡行二業果異熟。」
△復見有一剎帝利種，命終之後，生婆羅門、吠舍、戍陀羅諸種姓中；或婆羅門，命終之後生剎帝利、吠舍、戍陀羅諸種姓中。吠舍、戍陀羅等亦復如是。 彼作是思：「定無此世剎帝利等，從彼世間剎帝利等種姓中來；亦無彼世剎帝利等，從此世間剎帝利等種姓中去。」
又，復觀見諸離欲者生於下地。
△又，見母命終已生而為女，女命終已還作其母，父終為子，子還作父。
彼見父母不決定已，作如是思：「世間畢定無父、無母。」
△或復見人身壞命終，或生無想，或生無色，或入涅槃，求彼生處不能得見。
彼作是念
：「決定無有化生眾生，以彼處所不可知故。」
△或於自身起阿羅漢增上慢已，臨命終時遂見生相。
彼作是念：「世間必無真阿羅漢，如是廣說。」
  　(二)、大乘惡空者
問：復何因緣，或有起如是見、立如是論：無有一切諸法體相？
答：◎以於如來所說甚深經中，相似甚深離言說法，不能如實正覺了故。
◎又，於安立法相，不如正理而思惟故，起於空見。
◎彼作是念：「決定無有諸法體相。」
第二項、破執
一、徴詰
  　(一)、詰外道

    　1、破無施與等(俱有、生所受難)
今應問彼：汝何所欲？為有生所受業及後所受業？為一切皆是生所受耶？
◎若俱有者，汝先所說，無有施與、無有愛養、無有祠祀、無有妙行、無有惡行、無有妙行惡行業果異熟、無此世間、無彼世間，不應道理。
◎若言無有後
所受者，諸有造作淨與不淨種種行業；彼命終已，於彼生時，頓受一切淨與不淨業果異熟，不應道理。
    　2、破無父母
      　1)、總徴
又，汝何所欲？凡從彼胎藏及從彼種子而生者，彼等於此為是父母？為非父母耶？
2)、別詰
◎若言是父母者，汝言無父、無母，不應道理。
◎若言彼非父母者，從彼胎藏及彼種子所生，而言非父、非母，不應道理。
3)、簡過
若時為父母，是時非男女；若時為男女，是時非父母。無不定過。
    　3、破無化生眾生(有、無難)
又，汝何所欲？為有彼處受生眾生天眼不見？為無有耶？
◎若言有者，汝言無有化生眾生，不應道理。
◎若言無者，是則撥無離想欲者、離色欲者、離三界欲者，不應道理。
    　4、破於阿羅漢起增上慢(阿羅漢有、無難)
又，汝何所欲？為有阿羅漢性而於彼起增上慢？為無有耶？
◎若言有者，汝言世間必定無有真阿羅漢，不應道理。
◎若言無者，若有發起不正思惟，顛倒自謂是阿羅漢，此乃應是真阿羅漢，亦不中理
。
  　(二)、詰大乘惡取空者(三性有、無難)
又，應問彼：汝何所欲，圓成實相法、依他起相法、遍計所執相法為有？為無？

◎若言有者，汝言無有一切諸法體相，不應道理。
◎若言無者，應無顛倒亦無染淨，不應道理。
二、結略斥非
如是若生後所受故，非不決定故，有生處故，有增上慢故，有三種相故，不應道理。
是故此論非如理說。 

第十四節 妄計最勝論（大正30，311c22~312a27）
第一項、敘外執
一、標計
  　(一)、所計
妄計最勝論
者：(0311c23)謂如有一若沙門、若婆羅門，起如是見、立如是論：
◎婆羅門是最勝種類
，剎帝利等是下劣種類；
◎婆羅門是白淨色類，餘種是黑穢色類；
◎婆羅門種可得清淨，非餘種類；
◎諸婆羅門是梵王子，從大梵王口腹所生，從梵所出，梵所變化，梵王體胤
。
(二)、能計
謂鬪諍劫諸婆羅門作如是計。
二、釋邪執因緣
問：何因緣故，諸婆羅門，起如是見、立如是論？
答：由教及理故。
◎教如前說。

◎理者，謂如有一為性尋思，乃至廣說。以見世間真婆羅門性具戒故；〔見世間所餘種類〕，有貪名利及恭敬故，作如是計
。 

第三項、理破
一、徴詰
(一)、由產生等難(餘種類、婆羅門難)
今(0312a04)應問彼：汝何所欲？為唯餘種類從父母產生？為婆羅門亦爾耶？
◎若唯餘種類者，世間現見諸婆羅門，從母產生，汝謗現事，不應道理。
◎若婆羅門亦爾者，汝先所說，諸婆羅門是最勝種類，剎帝利等是下種類，不應道理。
(二)、例作業等難 
◎如從母產生，如是造不善業、造作善業，造身語意惡行、造身語意妙行，於現法中受愛、不愛果，便於後世生諸惡趣，或生善趣。
◎若三處現前是彼是此
，由彼由此
入於母胎從之而生。 
◎若世間工巧處、若作業處。

◎若善不善，若王若臣，若機捷，若增進滿足。

◎若為王顧錄
以為給侍，若不顧錄。

◎若是老病死法，若非老病死法。

◎若修梵住已生於梵世，若復不爾。

◎若修菩提分法，若不修習。

    　◎若悟聲聞菩提、獨覺菩提、無上菩提，若復不爾。
(三)、由種類及戒、聞勝難

又，汝何所欲，為從勝種類生此名為勝？為由戒、聞等耶？
◎若由從勝種類生者，汝論中說，於祠祀中，若戒、聞等勝取之為量，如此之言，應不中理。
◎若由戒、聞等者，汝先所說，諸婆羅門是最勝類，餘是下類，不應道理。
二、結略義
如是產生故，作業故，受生故，工巧業處故，增上故，彼所顧錄故，〔老病死法故〕，梵住故，修覺分故，證菩提故，戒聞勝故，不應道理。是故此論非如理說。 

第十五節 妄計清淨論（大正30，312a28~c17）
第一項、敘外執
一、標計
  　(一)、所計

  　妄(0312a28)計清淨論者：
  　1、現法涅槃
    　1)、欲自在
謂如有一若沙門、若婆羅門起如是見、立如是論：「若我解脫心得自在、觀得自在，謂於諸天微妙五欲堅著攝受、嬉戲娛樂、隨意受用，是則名得現法涅槃第一清淨。」

2)、靜慮
又，有外道起如是見、立如是論：「若有離欲惡不善法，於初靜慮得具足住，乃至得具足住第四靜慮，是亦名得現法涅槃第一清淨。」
2、沐浴支體
又，有外道
起如是見、立如是論：「若有眾生，於孫陀利迦河沐浴支體，所有諸惡皆悉除滅。
如於孫陀利迦河，如是於婆湖陀河、伽耶河、薩伐底河、殑伽河等中，沐浴支體，應知亦爾，第一清淨。」
3、持狗戒等
復有外道
，計持狗戒以為清淨，或持牛戒，或持油墨戒，或持露形戒，或持灰戒，或持自苦戒，或持糞穢戒等，計為清淨。

(二)、能計
謂說現法涅槃外道，及說水等清淨外道作如是計。
二、釋邪執因緣
問：彼何因緣，起如是見、立如是論？
答：由教及理故。
◎教如前說。

◎理者，謂如有一為性尋思，乃至廣說。
△彼謂得諸縱任
自在、欲自在、觀行自在名勝清淨，然不如實知縱任自在等相。
△又，如有一計由自苦身故，自惡解脫；或造過惡
，過惡解脫。 

第二項、以理徵破
一、徴詰
 　(一)、破計現法涅槃
1、破欲自在(離欲貪、未離欲貪難)
今(0312b21)應問彼：汝何所欲？若有於妙五欲嬉戲受樂者，為離欲貪？為未離耶？
◎若已離者，於世五欲嬉戲受樂，不應道理。
◎若未離者，計為解脫清淨，不應道理。
    　2、破靜慮(離欲貪、未離欲貪難)
又，汝何所欲？諸得初靜慮，乃至具足住第四靜慮者，彼為已離一切貪欲？為未離耶？
◎若言一切離者，但具足住乃至第四靜慮，不應道理。
◎若言未離一切欲者，計為究竟解脫清淨，不應道理。 

(二)、破計沐浴支體(內清淨、外清淨難)
又，汝何所欲？為由內清淨故究竟清淨？為由外清淨故究竟清淨？

◎若由內者，計於河中沐浴而得清淨，不應道理。
◎若由外者，內具貪、瞋、癡等一切垢穢，但除外垢便計為淨，不應道理。
  　(三)、破持狗戒等
1、淨、不淨物難
又，汝何所欲？為執受淨物故而得清淨？為執受不淨物故得清淨耶？
◎若由執受淨物得清淨者，世間共見狗等不淨，而汝立計執受狗等得清淨者，不應道理。
◎若由執受不淨物者，自體不淨而令他淨，不應道理。
2、邪行、正行難
又，汝何所欲？諸受狗等戒者，為行身等邪惡行故而得清淨？為行身等正妙行故得清淨耶？
◎若由行邪惡行者，行邪惡行而計清淨，不應道理。
◎若由正妙行者，持狗等戒，則為唐捐，而計於彼能得清淨，不應道理。
二、結略義
如是離欲、不離欲故，內、外故，受淨、不淨故，邪行、正行故，不應道理。是故此論非如理說 

第十六節 妄計吉祥論（大正30，312c18~313a8）
第一項、敘外執
一、標計
  　(一)、所計
妄(0312c18)計吉祥論
者：謂如有一若沙門、若婆羅門起如是見、立如是論：
◎若世間日月薄蝕
、星宿失度，所欲為事皆不成就；若彼隨順，所欲皆成。
◎為此義故，精勤供養日月星等，祠火誦呪，安置茅草，滿EQ \* jc5 \* "Font:SimSun" \* hps8 \o(\s\up 11(ㄆㄣˊ),瓫)頻螺果
，及餉佉
等。
(一)、能計
謂曆算者作如是計。
二、釋邪執因緣
問：彼何因緣起如是見、立如是論？
答：由教及理故。
◎教如前說。

◎理者，謂如有一為性尋思，乃至廣說。
△彼由獲得世間靜慮，世間皆謂是阿羅漢。若有欲得自身富樂、所祈果遂者，便往請問。然彼不如實知業果相應緣生道理，但見世間日月薄蝕、星度行時，爾時眾生淨、不淨業果報成熟，彼則計為日月等作。
△復為信樂此事者，建立顯說。 

第二項、破執
一、徴詰
今(0313a02)應問彼：汝何所欲？世間興衰等事，為是日月薄蝕星度等作？為淨、不淨業所作耶？
◎若言日等作者，現見盡壽，隨造福、非福業感此興衰苦樂等果；不應道理。
◎若淨、不淨業所作者，計日等作，不應道理。
二、結略義

如是日等作故，淨、不淨業作故，不應道理。是故此論非如理說。
第十七節 總結說（大正30，313a8~10）
如是十六種異論，由二種門
發起觀察，由正道理推逐觀察，於一切種皆不應理。 
�參考：1、《雜阿含經》卷35 (977) (大正02，252c13-19)。


2、《中阿含經》卷3 (13) (大正01，435a26-c9)。   以下計自在等為作者、無因見論同此經。


�害：妨礙。宋  歐陽修 《筆說‧誨學說》：“玉不琢，不成器；人不學，不知道。然玉之為物，有不變之常德，雖不琢以為器，而猶不害為玉也。”《漢語大詞典》第3冊，p.1452。


�方便：隨機乘便。《漢語大詞典》第6冊，p.1549。


�意思指，說的是。《左傳‧文公二年》：“《詩》曰：‘問我諸姑，遂及伯姊。’君子曰：禮，謂其姊親而先姑也。” 《漢語大詞典》第11冊，p.342。


�《瑜伽師地論略纂》卷7：無繫外道者，即尼揵陀弗怛羅。(大正43，40 b29-c1)。


�《瑜伽論記》卷2：為性尋思者，志多思慮。(大正42，343b8-9)。


【為ㄨㄟˊ性】指本性。《孔子家語‧七十二弟子》：牛為性躁，好言語。《漢語大詞典》第6冊，p.1105。


�《瑜伽論記》卷2：為性觀察者，志多推構。(大正42，343 b9)。


�後＝彼【宋】【元】【明】


�《瑜伽論記》卷2：因先善業得事王君，邪事為因而遍招苦。二業異熟故名雜因。(大正42，350b1-2)。


�果遂：猶言如願以償。《漢語大詞典》第10冊，p.1087。


�《漢語大詞典》第7冊，p.1297。由通“ 猶 ”。如同，好像。《孟子‧梁惠王上》：“民歸之，由水之就下，沛然誰能御之？”


�《成唯識論》卷1：餘執有一大梵．時．方．本際．自然．虛空．我等。 (大正31，3b12-13)。


�參考：韓清淨科記《披尋記彙編》(一)第七卷，p.196。


�參考：韓清淨科記《披尋記彙編》(一)第七卷，p.197。


�參考：韓清淨科記《披尋記彙編》(一)第七卷，p.197。


�《長阿含經》卷15 (22) (大正01，100b27-28)。


�諂誑：奉承欺誑。《漢語大詞典》第11冊，p.314。


�諍競：競爭；爭論。諍，通“ 爭 ”。《萬善同歸集》卷一：“如今不論見性，罔識正宗，多執是非，紛然諍競，皆不了祖佛蜜意。”《漢語大詞典》第11冊，p.198。


�治：整治；整理。《左傳‧文公六年》：“治舊洿，本秩禮，續常職，出滯淹。《漢語大詞典》第5冊p.1122。


�《瑜伽師地論略纂》卷3：若身語業自性無記者，不善思發名為非法。 (大正43，41 b12-14)。


�參考《長阿含經》卷14(21經)《梵網經》(大正1，89c19~93c9)。不死矯亂、無因見、斷見論同此經。


�《瑜伽論記》卷2：諸器世間無所得故。 (大正42，350c27)。


�《瑜伽論記》卷2：不死矯亂者，外道自言：我師所事天常名為不死，已見諦理得無漏定名為不死。 (大正42，351a4-6)。


�《瑜伽論記》卷2：最勝生道者，人天勝因。 (大正42，351a13-14)。


�《瑜伽論記》卷2：決定勝道，涅槃勝因。 (大正42，351a14)。


�《瑜伽論記》卷2：有二淨天：一、唯能入世間靜慮，未了諦理，心未解脫，名不善清淨。二、能證入內諸勝定，已見諦理，心善解脫，名善清淨。又，得無相無分別定名無亂即善清淨天；有相有分別無亂，即不善清淨天。(大正42，351a9-13)。


�《長阿含經》卷14（21）梵動經(大正01，91b25~92 a13)。


�諂曲：曲意逢迎。


�《長阿含經》卷11 (15) (大正01，69c21~70a2)。


�颯，音：ㄙㄚˋ。義：迅疾。《漢語大詞典》第12冊，p.638。


�《瑜伽師地論略纂》卷3：依定得宿住念，憶色界法勝計者見故。(大正43，38c18-19)。


�住＝任【明】


�《瑜伽論記》卷2：斷見論中，欲界人天為二，色天合為一，四空為四，故有七種。」(大正42，351b23-25)。


�《中阿含經》卷49 (189) (大正01，735c13-27)。


�參考：《瑜伽師地論》卷36(大正30，488c22-28)。


�受＝壽【元】【明】【宮】


�念＝思【宋】【元】【明】【宮】 


�後＝彼【宋】【元】【明】【宮】 


�《漢語大詞典》第1冊，p.579：中理：切合事理。《呂氏春秋‧懷寵》：“必中理，然後說；必當義，然後議。”


�《中阿含經》(151經)卷37(大正01，663c11~665c6)。


�《瑜伽論記》卷2：彼執大梵腹臍中生蓮華，華生梵天，梵天口生婆羅門，臂生剎利，髀(大腿骨)生吠舍，跟生首陀。故婆羅門是最勝姓，餘三下劣。 (大正42，352a25-28)。


�體胤：親生的後代。《漢語大詞典》第12冊，p.410。


�計＝論【宋】【元】【明】【宮】 


�韓清淨科記《瑜伽師地論科句披尋記彙編(一)》第七卷，p.213：三處現前得入母胎：一、其母調適而復值時，二、父母和合俱起愛染，三、健達縳正現前。於入胎時或當欲為女或當為男，依此說言是彼是此。


�韓清淨科記《瑜伽師地論科句披尋記彙編(一)》第七卷，p.213：若當欲為女，彼即於父便起貪；若當欲為男滿彼即於母起貪亦爾。。依此說言由彼由此。


�顧錄：顧念收納。《漢語大詞典》第12冊，p.358。


�參考《長阿含經》卷14(21經)《梵網經》(大正1，89c19~93c9)。以下四靜慮同此經。


�《中阿含經》卷23 (93經) (大正01，575c16~576 a15)。


�《長阿含經》卷19(大正01，128a7-17)。


�《漢語大詞典》第10冊，p.954。縱任：放縱；聽任。


�《漢語大詞典》第11冊，p.342。過惡：錯誤；罪惡。


�《長阿含經》卷13 (20) (大正01，84c4-9)。


�薄蝕：薄食。高誘 注：“薄，迫也。日月激會相掩，名為薄蝕。”《漢語大字典》第9冊，p.572。


�《一切經音義》卷47：羅婆果(梵語也亦云頻螺果或言避羅果，皆訛也。果形金色如甘子，大西國祠天多用此木作憧，莊嚴供養也。) (大正54，620 a5-7)。


�《瑜伽論記》卷2：餉佉者，即前所說蠡(螺)貝也。 (大正42，352c11)。


�《瑜伽論記》卷2：僧玄師云：由二種門發起觀察者：謂由敘計中教理二門，而致觀察彼計起因緣。(大正42，352c16-19)。

